
 

 
ᐃᓄᑦᑎᑑᓕᕐᑎᑕᐅᒪᔪᑦ 

 
 
 

ᐊᐅᓪᓚᕿᐊᙰ, 

 

ᑯᐯᒃᑯᑦ ᑲᕙᒪᖓᑕ ᐱᕙᓪᓕᐊᔪᓕᕆᓂᕐᒥᒃ, ᐊᕙᑎᓕᕆᓂᕐᒥᒃ ᐆᒪᔪᓕᕆᓂᕐᒥᓗ 

ᒥᕐᖑᐃᓯᕐᕕᓕᕆᓂᕐᒥᓗ ᑐᕐᖃᑕᕐᕕᖓᑦ ᑭᐅᒍᑎᖃᕈᒪᔪᑦ ᐊᓪᓚᑕᐅᓚᐅᔪᓂᒃ ᓯᓚᑎᖃᕐᑐᓂᒃ ᓄᓇᕗᑦ 

ᐆᒪᔪᓕᕆᔨᕐᔪᐊᖏᑦᑕ ᑲᑎᒪᔨᖏᓐᓄᑦ ᑕᒪᑦᓱᒧᖓ ᑲᑎᑦᓱᑎᒃ ᐱᔭᐅᑎᑕᐅᒍᓐᓇᑐᓅᓕᖓᔪᓂᒃ Foxe 

Basin ᓇᓄᖁᑎᖏᓐᓂᒃ.  ᓇᑯᕐᓴᐳᒍᑦ ᐃᓱᒪᑦᓴᓯᐅᕈᑎᖃᕈᓐᓇᕋᕕᑦ ᐅᕙᒍᓪᓗ ᐊᑦᔨᒋᖏᑐᐃᑦ 

ᐊᐅᓚᑦᓯᔨᐅᔪᐃᑦ ᐃᓚᖓᑦᑕᓗ ᑕᑯᓐᓈᑕᖏᓐᓂᒃ ᐃᓚᐅᖃᑕᐅᔪᓂᒃ ᑲᒪᒋᔭᖃᕐᓂᒧᑦ ᑕᒪᒃᑯᓂᖓ 

ᓇᓄᕐᓂᒃ. 

 

ᓇᓄᐃᑦ ᐃᓚᒋᔭᐅᒻᒪᑕ ᓄᓇᕕᐅᑉ ᐃᓄᖏᑦᑕ ᐱᐅᓯᑐᖃᖏᓐᓄᓗ ᐃᓗᕐᕈᓯᖏᓐᓄᓗ 

ᓂᕿᑦᓴᓯᐊᕆᑦᓱᒋᑦ ᐱᖃᑦᑕᓯᒪᓕᕐᒪᒋᑦ ᑌᒪᖕᖓᓂᐊᓗᒃ.  ᐊᒻᒪᓗᑦᑕᐅᖅ, ᑕᑯᓐᓈᓱᒍ ᐊᒥᖓᑕ 

ᐊᑭᑐᔫᓂᖓ, ᓇᓄᐃᑦ ᑮᓇᐅᔭᓂᒃ ᐃᑎᕐᑎᓯᒍᑎᐅᒻᒪᕆᓲᖑᑦᓱᑎᒃ ᓄᓇᓕᓐᓄᑦ ᓇᓄᕐᓂᐊᓲᓄᑦ.  

ᐱᖓᓱᐃᓂᒃ ᓇᓄᖁᑎᒋᔭᐅᓲᓂᒃ ᓄᓇᕕᒻᒦᑐᖃᓲᖑᒻᒪᑦ ᑕᒃᑯᐊ Foxe Basin-ᒥᓲᑦ 

ᐱᔭᐅᖏᓂᕐᐸᐅᓂᖃᓲᖑᒻᒪᑕ.  ᐊᓪᓛᑦ ᓯᑕᒪᑐᐃᓐᓇᓂᒃ ᓄᓇᕕᐅᑉ ᓄᓇᓕᖏᓐᓂᒃ 

ᓇᓄᕐᓂᐊᑐᖃᓲᖑᒻᒪᑦ ᐅᑯᓂᖓ: ᐳᕕᕐᓂᑐᖅ, ᐃᕗᔨᕕᒃ, ᓴᓪᓗᐃᑦ ᐊᒻᒪᓗ ᐊᑯᓕᕕᒃ. 

 

ᑐᑭᓯᒪᐅᑎᑦᓭᑦ ᓄᐊᑕᐅᖃᑦᑕᓯᒪᓕᕐᑐᑦ ᑯᐯᒃᑯᑦ ᑲᕙᒪᖓᓄᑦ 1986-ᒥᓂᑦ ᑕᑯᑦᓴᐅᑎᑦᓯᓯᒪᔪᑦ 

ᐊᕐᕋᒍᑕᒫᑦ ᓇᓄᕐᑕᐅᔪᖃᖃᑦᑕᓯᒪᑎᓪᓗᒋᑦ 1-ᒥᑦ 17-ᒧᑦ ᐅᓄᕐᓂᓕᓐᓂᒃ.  ᑐᖕᖓᕕᒋᑦᓱᒋᑦ 

ᐊᑦᔨᒋᖏᑐᓂᒃ ᐅᓄᕐᓂᓕᓐᓂᒃ ᐱᔭᐅᖃᑦᑕᓯᒪᓂᖏᑦ ᐊᒻᒪᓗ ᐅᖃᖃᑎᒋᓯᒪᑦᓱᒋᑦ ᐊᐅᓚᑦᓯᔨᐅᖃᑎᕗᑦ, 

ᐅᑉᐱᕆᔭᖃᕐᐳᒍᑦ ᑕᒃᑯᐊ ᑲᑎᑦᓱᑎᒃ ᐱᔭᐅᑎᑕᐅᒍᓐᓇᑐᐃᑦ ᓄᖑᓭᓂᖃᓪᓗᐊᖏᒻᒪᑕ ᐊᒻᒪᓗ 

ᐃᑭᓐᓂᓴᐅᖏᑐᓂᒃ 10-ᓂᒃ ᓇᓄᕐᑕᐅᔪᖃᕈᓐᓇᑐᑦᓴᐅᑎᓪᓗᒍ ᓄᓇᕕᐅᑉ ᐃᓄᖏᑦᑕ ᓄᓇᓕᖏᓐᓄᑦ.  

ᐊᒻᒪᓗᒋᐊᓪᓚᒃ, ᒪᓕᑦᓱᒋᑦ ᑖᒃᑯᐊ ᓄᓇᓖᑦ ᐱᐅᓯᑐᖃᕆᓯᒪᔭᖏᑦ, ᑲᑎᑦᓱᑎᒃ ᐱᔭᐅᑎᑕᐅᒍᓐᓇᑐᐃᑦ 

10% ᐳᓴᓐᑎᖏᑦ ᑕᒃᑯᓄᖓ ᓄᓇᓕᓐᓄᑦ ᐊᒡᒍᑕᐅᒪᔪᑦᓴᐅᔪᕆᑦᓱᒋᑦ, ᐅᓄᕐᓂᖃᕈᓐᓇᕋᔭᕐᑐᓂᒃ 10-ᓂᒃ 

ᑕᒃᑯᓇᖕᖓᑦ 106 ᐱᔭᐅᑎᑕᐅᒍᓐᓇᑐᓂᑦ. 

 

ᑯᐯᒃᑯᑦ ᑲᕙᒪᖓᑦ ᐱᓇᓱᐊᖃᑕᐅᒍᒪᖏᓐᓇᑐᑦ ᐊᑦᔨᒋᖏᑐᓄᑦ ᐊᐅᓚᑦᓯᔨᐅᖃᑕᐅᔪᓄᑦ ᑕᒪᑦᓱᒧᖓ 

ᐅᓪᓗᒥᓗ ᓯᕗᓂᑦᓴᒥᓗ ᐊᐅᓚᑦᓯᕕᐅᖃᑎᒋᑦ ᑲᒪᒋᔭᐅᒍᑎᖏᓐᓄᑦ ᐊᓯᐅᑎᑦᓯᑌᓕᒍᑎᖏᓐᓄᓗ 

ᖁᑕᒪᒃᑯᓂᖓ ᓇᓄᖁᑎᒋᔭᐅᓲᓂᒃ ᐊᑦᔨᒋᖏᑐᓂᒃ, ᐃᓚᐅᑎᓪᓗᒋᑦ Foxe Basin-ᒥᑦᑐᑦ.  ᑕᒪᓐᓇ 

ᐱᓪᓗᒍ, ᐃᓱᒪᖃᕐᐳᒍᑦ ᐊᔪᐃᓐᓇᑕᐅᒋᐊᖃᕐᑐᕆᑦᓯᓱᑕ ᓄᐃᑕᐅᔪᖃᕋᓱᐊᕐᓗᓂ ᓇᒻᒪᑐᓂᒃ 

ᓇᓄᕐᑕᐅᔪᓂᒃ ᐱᕈᕐᕕᒋᓲᖏᑦᑕᓗ ᑲᒪᓇᓱᒍᑎᑦᓴᖏᓐᓂᒃ.  ᑕᒪᒃᑯᐊ ᐱᑦᔪᑎᒋᑦᓱᒋᑦ, ᑯᐯᒃᑯᑦ 

ᐱᐅᓂᕐᓴᐅᔪᕆᑦᓯᒪᑕ ᑲᔪᓯᑎᑕᐅᑉᐸᑕ ᐱᓕᐅᒥᑎᑦᓯᒋᐊᕐᓗᑎᐊᓪᓛᑦ ᐃᓚᐅᖃᑕᐅᓂᕆᓲᒥᓂᒃ ᐊᒻᒪᓗ 

ᓄᐃᑦᓯᓗᑎᒃ ᐃᓗᓐᓀᓄᑦ ᑐᕋᒐᕆᔭᐅᓂᐊᕐᑐᓂᒃ ᐃᓕᖓᓂᖃᕐᑐᓂᒃ ᑲᒪᒋᔭᖃᕐᓂᒧᑦ 

ᐊᓯᐅᑎᑦᓯᑌᓕᓂᕐᒧᓗ ᑕᒪᒃᑯᓂᖓ ᓇᓄᕐᓂᒃ. 

 

ᐊᓪᓚᑐᖅ, 

 

 

(ᐊᑎᓕᐅᕐᑕᐅᒪᔪᑦ) 

 



ᐄᕝ-ᕗᕋᓱᐊ ᑉᓛᓐᓯᐊᑦ 


